d’Russen eng normal Relatioun matenaner
hunn -, dass een dee Punkt hei soll wierk-
lech nach eng Kéier considéréieren a
kucken - wann een esou eppes muss maa-
chen, muss dat festgestallt ginn -, ob een
dat dann net kéint zesumme maachen an
dass den NATO-Russland-Rot en ideaalt
Instrument wier, fir doranner matzeschaffen.

Dat Zweet, dat ass, dass Russland, de Pre-
sident Medwedew, wéi Der wésst, eng Dis-
kussioun provozéiert huet, fir en neit Gerust
vu Sécherheet an Zesummenaarbecht an
Europa ze diskutéieren. Ech mengen d’Ant-
wert vun den Européer ka jo némme sinn,
dass mer mussen zu der EU stoen, zu der
NATO stoen, zu alleguerten deenen Organi-
satiounen déi et gétt, wéi zum Beispill
d’OSZE, an och de Conseil Européen, ma,
dass ee sollt kucken, wann déi Offer ge-
maach gétt, dass ee positiv un déi Diskus-
sioun erugeet. Mir haten eng éischt Diskus-
sioun als Ausseministeren um Niveau vun
der OSZE, an dat ass eng Diskussioun ge-
wiescht, déi héich interessant war.

Ech weess net, ob mer den 3. Méaerz, wa
mer zu Bréissel sinn als Ausseministere vun
der NATO, nach eng Kéier un déi Saach do
eruginn a vléicht souguer kucke virum Som-
met vun der NATO, dee jo elo am Fréijoer
ass, den 2., 3. Abréll zu Baden-Baden oder
zu Kehl an zu Stroossbuerg, ob een dat
nach eng Kéier do uschneit. M& op jiddwer
Fall solle mer déi Offer, déi gemaach ginn
ass, als Européesch Unioun net ofschloen,
awer selbstverstandlech émmer kucken,
dass een dat am Kader vun deenen Organi-
satiounen, wou mer Member sinn, mécht, a
weéi een dat ka kombinéieren.

Dann den drétte Punkt, wou Der vun 2%
vum PIB fir d’Militdrausgabe vun engem
Land geschwat hutt. Et gétt natierlech Lan-
ner, och an Europa, déi, wat hir Sécherheet
ugeet, méi investéiere musse wéi zum Bei-
spill Létzebuerg. Ma ech sinn och do mam
Har Goerens komplett d'accord. Létze-
buerg, wat jo immens grouss Efforten um Ni-
veau vun der Kooperatioun mécht, steet et
op jiddwer Fall besser zu Gesiicht, wa mer
eis méi an der Kooperatioun implizéieren,
also am Humanitéren, wéi an der Défense,
wou mer awer trotzdeem émmer némme
ké&nne versichen eis ganz punktuell eranze-
bréngen.

An dat maache mer jo och, op jiddwer Fall
dés Regierung, an ech mengen och d'Re-
gierung virdrun. All Létzebuerger Regierung
wéll présent sinn, wann d’Europ&esch
Unioun oder wann d’NATO wierklech rifft a
versicht an engem Land, wou Krich war, ze
stabiliséieren, oder an e Land ze goe fir e
Krich ze verhénneren. Do musse mer mat-
maachen, musse mer déi logistesch Instru-
menter duerfir hunn. Bon, ech sinn net Ver-
deedegungsminister, m& ech sinn awer
komplett op der Linn vun eisem Verdeede-
gungsminister a vun der Létzebuerger Re-
gierung insgesamt, déi hei mat vill Fanger-
spétzegefill kuckt, fir net mordicus op déi
2% do ze kommen.

Ech soen lech Merci.

M. le Président.- Den Har Goerens
huet eng Zousazfro.

M. Charles Goerens (DP).- Har Pre-
sident, ech verstinn, datt den Ausseminister
et net einfach huet. Dat do ass keen ein-
facht Thema. En huet och gesot, a senger
Antwert op meng Fro déi ech opgeworf
hunn, datt bis elo nach naischt geschitt ass
a propos vun der Stationéierung vun den
Antimissile-Systemer. Si sti wuel nach net
do, mé& trotzdeem ass eppes geschitt. Den
Toun vu Moskau vis-a-vis vun der Europa-
escher Unioun, vis-a-vis vun eenzelne Lan-
ner, ass méi haart ginn. Et ass menacéiert
ginn, opgrond och vun déar Verh&erdung
vun de Positiounen, fir zu Kaliningrad &hn-
lech Systemer opzeriichten, et ass e béssen
um Gaskrunn gedréint ginn.

Ech mengen, dat alles kéinte mer eis wierk-
lech erspueren, wann d’Européer, énnert
dem Impuls vun der Europaescher Unioun,
et géife faerdeg bréngen, datt mer emol
géife wéi Erwuessener iwwert déi Sécher-
heetsproblemer schwatzen, déi sech um
europaesche Kontinent stellen. Meeschtens
ass iwwerhaapt keen Dialog méiglech, aus
Allianzrason, oder wat och émmer.

Ech fannen, d’Europdesch Unioun misst
kénnen e béssen doriwwer erauswuessen.
Ech soen dat och émsou méi, well mer ém-
mer erém gefrot ginn: Firwat sidd Dir dann
do? Wa mer déi Froen, déi mat Sécherheet
zesummenhénken, net a méme sinn esou
ze adresseéieren, wéi d’Leit sech dat bei ein-
fache Raisonnementer, an ech menge se
sinn net ganz falsch, virstellen.

M. Jean Asselborn, Vinistre des Af-
faires étrangeres et de I'lmmigration.- Har
President, also op deem Punkt hei zwou
Saachen. Dat Eent ass, ech si komplett

d’accord mam Har Goerens, wann hie seet,
d’Sécherheetspolitik ass oder muss wierk-
lech een Doméan vun der Europdescher
Unioun sinn, wann et d’Lanner alleguerte
vun der Europ@escher Unioun ugeet, a vun
der NATO, wann et d’'Lanner alleguerte vun
der NATO ugeet.

Et kann net sinn, dass ee grousst Land vun
déser Welt bilateral mat zwee Lanner aus
der Europaescher Unioun iwwer eppes de-
battéiert, wou gesot gétt, dass d’'Sécherheet
vun der Europ&escher Unioun concernéiert
wier. Dat ass evident, an ech ginn net midd,
fir dat ze soen, am Numm vun der Lé&tze-
buerger Regierung, op jiddwer Fall a men-
gem Numm, well dat verstinn ech einfach
net. Ech verstinn net, dass och vill Lanner
do net vlaicht esou haart schwatzen, wéi
een et eigentlech misst vun hinnen er-
waarde kénnen.

Dat Zweet ass, Dir hutt Kaliningrad uge-
schnidden. Do gétt et zwar e Liichtbléck.
D’Russen hu jo ugekénnegt, si géifen zu
Kaliningrad déi Rakéiten net stationéieren.
Ech weess vun Ausseministerkolleegen, déi
elo an der leschter Woch bei der Madame
Clinton waren, notamment deen engleschen
Ausseminister, deen ech duerno begéint
hat, dass si der Meenung sinn, och wann
een den Discours vum Vizepresident Biden
zu Munchen héieren huet, dass Amerika
versicht dat Feindbild, wat jo krampfhaft op-
gebaut ginn ass, fir a Russland de Feind
vun déser Welt ze gesinn, wat Amerika
ugeet, an dat ass jo manifestement net de
Fall, dass d’Interesse vun den Amerikaner
mussen op ganz anere Plaze konzentréiert
ginn, an och d’Interesse vun der Europa-
escher Unioun a vu Létzebuerg, an duerfir
sinn ech der Meenung, dass een awer do
soll e wéineg Zait ginn.

Ech menge souguer, dass a Polen an an der
Tschechescher Republik vldicht souguer er-
waart gétt, dass en aneren Tounfall age-
schloe gétt, a gekuckt gétt, fir op eng aner
Aart a Weis un déi Saachen do erunzegoen.
Wann et wierklech néideg ass ee Rakéiten-
ofwiersystem opzebauen, fir d’'Sécherheet
vun de Lanner vun der NATO, vun der Euro-
paescher Unioun an am Kontext eben, dass
mer geographesch dése Kontinent mat en-
gem aneren ze deelen hunn, dee Russland
heescht, da soll och gekuckt ginn, fir ze-
summen eppes faerdeg ze bréngen, an net
géintenaner. Well, wann dee Rakéitenof-
wiersystem als en Instrument fir ze spio-
néiere considéréiert gétt, wat a Russland
geschitt, a vice versa datselwecht ugeholl
gétt, da gétt et naischt. Da maache mer vill
méi Onsécherheet wéi mer Sécherheet
schafen.

Merci, Har President.

M. le Président.- Merci, Har Minister.
Domadder, Dir Dammen an Dir Haren, ass
d’Diskussioun vun deenen zwee Projeten of-
geschloss a mir kommen zum Vote. Mir
stémme fir d'éischt of iwwert de Projet de loi
5962 betreffend Kroatien.

Vote sur I'ensemble du projet de loi 5962
et dispense du second vote constitution-
nel

De Projet de loi 5962 ass ugeholl mat 59 Jo-
Stémmen, bei enger Abstentioun.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank, Fa-
bienne Gaul, MM. Marcel Glesener, Norbert
Haupert, Mme Francoise Hetto-Gaasch,
MM. Ali Kaes, Paul-Henri Meyers, Laurent
Mosar, Marcel Oberweis, Gilles Roth, Pa-
trick Santer, Marcel Sauber, Jean-Paul
Schaaf, Marco Schank, Marc Spautz, Mme
Martine Stein-Mergen, MM. Fred Sunnen,
Lucien Thiel, Lucien Weiler et Michel Wolter;

MM. Marc Angel, Alex Bodry (par Mme
Claudia Dall’Agnol), John Castegnaro, Mme
Claudia Dall’Agnol, M. Fernand Diederich,
Mme Lydie Err, MM. Ben Fayot, Jean-Pierre
Klein, Mme Lydia Mutsch, MM. Roger Negri,
Jos Scheuer (par M. Roland Schreiner), Ro-
main Schneider, Roland Schreiner et Mme
Vera Spautz (par M. Roger Negri);

MM. Eugene Berger, Xavier Bettel (par M.
Claude Meisch), Mme Anne Brasseur (par
M. Fernand Etgen), M. Fernand Etgen, Mme
Colette Flesch, MM. Charles Goerens, Paul
Helminger (par M. Eugene Berger),
Alexandre Krieps, Claude Meisch et Carlo
Wagner;

MM. Claude Adam, Frangois Bausch, Félix
Braz, Camille Gira, Jean Huss, Henri Kox
(par M. Claude Adam) et Mme Viviane Lo-
schetter (par M. Francois Bausch),

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen.

S’est abstenu: M. Aly Jaerling.

Gétt d’'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Mir sttmmen dann och direkt of iwwert de
Projet de loi 5963 iwwert de Baitrétt vun Al-
banien.

Vote sur I'ensemble du projet de loi 5963
et dispense du second vote constitution-
nel

De Projet de loi 5963 ass ugeholl mat 59 Jo-
Stémmen, bei enger Abstentioun.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank, Fa-
bienne Gaul, MM. Marcel Glesener, Norbert
Haupert, Mme Francoise Hetto-Gaasch,
MM. Ali Kaes, Paul-Henri Meyers, Laurent
Mosar, Marcel Oberweis, Gilles Roth, Pa-
trick Santer, Marcel Sauber, Jean-Paul
Schaaf, Marco Schank, Marc Spautz, Mme
Martine Stein-Mergen, MM. Fred Sunnen,
Lucien Thiel, Lucien Weiler et Michel Wolter;

MM. Marc Angel, Alex Bodry (par Mme
Claudia Dall’Agnol), John Castegnaro, Mme
Claudia Dall’Agnol, M. Fernand Diederich,
Mme Lydie Err, MM. Ben Fayot, Jean-Pierre
Klein, Mme Lydia Mutsch, MM. Roger Negri,
Jos Scheuer (par M. John Castegnaro), Ro-
main Schneider, Roland Schreiner et Mme
Vera Spautz (par M. Roger Negri);

MM. Eugene Berger, Xavier Bettel (par M.
Claude Meisch), Mme Anne Brasseur (par
M. Fernand Etgen), M. Fernand Etgen, Mme
Colette Flesch, MM. Charles Goerens, Paul
Helminger (par M. Eugéene Berger),
Alexandre Krieps, Claude Meisch et Carlo
Wagner;

MM. Claude Adam, Frangois Bausch, Félix
Braz, Camille Gira, Jean Huss, Henri Kox
(par M. Félix Braz) et Mme Viviane Loschet-
ter (par M. Frangois Bausch),

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen.

S'est abstenu: M. Aly Jaerling.

Gétt d’'Chamber och hei d’'Dispens vum
zweete Vote constitutionnel?

(Assentiment)
Dann ass et esou décidéiert.

Dir Dammen an Dir Haren, mir kommen zum
Projet de loi 5961 iwwert den Accord téscht
Létzebuerg a Portugal betreffend den
Echange an d’Protektioun vu klassifizéierten
Informatiounen. D’'Wuert huet de Rappor-
teur, den honorabelen Har Angel.

2. 5961 - Projet de loi por-
tant approbation de I’Accord
entre le Grand-Duché de
Luxembourg et la République
portugaise concernant
I’échange et la protection ré-
ciproque des informations
classifiées, signé a Luxem-
bourg, le 22 février 2008

Rapport de la Commission des Affaires
étrangéres et européennes, de la Dé-
fense, de la Coopération et de I'lmmigra-
tion

M. Marc Angel (LSAP), rapporteur.-
Har President, Dir Dammen an Dir Haren,
ech ka mech haut hei ganz kuerz faassen,
well mer dar Accorden hei scho viru kuer-
zem dréi haten, an zwar mat Frankréich,
mat Daitschland a mat Lettland.

Et geet also ém déi géigesaiteg Protektioun
an de géigesditegen Echange vu klasséier-
ten Informatiounen. Et geet am Fong
doréms, e rechtleche Kader ze schafen, an
deem sech désen Austausch an och de
Schutz vun deenen Informatiounen a vun
deem Material aschreift. Dése Projet de loi
muss een am Kontext vun engem Europa
oder enger Welt gesinn, déi fir vill Leit ém-
mer manner sécher ass oder sécher
schéngt, a wou et duerfir wichteg ass, dass
eng geweéssen Unzuel vun Informatioune
musse kénne klasséiert oder klassifizéiert
ginn.

Fréier gouf d’'Notioun vun ,Protection des in-
formations classées” éischter a Relatioun
mat Krichssituatiounen oder Militaropera-
tioune bruecht. Haut ass dat ganz anesch-
ters. Et geet haut ém zwee Type vu Mena-
cen. Déi Eischt si Menacen, wat d’Sécuritéit
ubelaangt, an do schreift sech den Terroris-
mus an, d’Prolifératioun vu Massevernich-
tungswaffen, regional Konflikter an och déi
organiséiert Kriminalitéit.

Den zweeten Typ vu Menacen, dat sinn déi,
déi eise sougenannten européeschen ,Pa-

trimoine économique financier et scienti-
figue" ubelaangt, an do geet et konkret €ém
,Espionnage industriel et technologique®.
Dat ass och wichteg, well mer haut an en-
gem Kontext sinn, wou mer vill europaesch
Programmer vun haute technologie hunn,
an an all deene Programme vun haute tech-
nologie gétt et en Austausch vun Informa-
tiounen. Dése Projet de loi schreift sech am
Fong och haaptsachlech an de Kader vun
der Preventioun an.

Vldicht ass et an désem Kontext och wich-
teg ze ernimmen, dass et eréischt sait dem
Gesetz vum 15. Juni 2004 ,relative a la
classification des pieces et aux habilitations
de sécurité” iwwerhaapt méiglech ass, dass
mer déi Accorden hei kénne maachen, well
mer eis domadder hei zu Létzebuerg e Ka-
der ginn hunn, fir eben déi Klassifikatioun vu
sensiblen Informatiounen hei am Land ze
organiséieren an och d’Habilitéierung vun
deene Leit, déi Zougang zu esou Informa-
tiounen hunn, festzeschreiwen.

Et geet also net némmen ém d’Protection
physique vun de klasséierten Informatiou-
nen, mé virun allem och u wien a wéi Infor-
matioune klassifizéiert ginn. Den Artikel 5
vun deem Gesetz schreift zum Beispill ge-
nee vir, ween den Attribut ,tres secret” op
eng Informatioun déerf setzen. Hei zu Lét-
zebuerg ass dat d’ANS, d’Autorité Nationale
de Sécurité, dat ass de Service de Rensei-
gnement de I'Etat. Dés Autoritéit ass also
och zousténneg fir, éischtens, d’Protection
physique vun den Informatiounen, a beson-
nesch fir d'Transmissioun vun Informatiou-
nen un ausléannesch Autoritéiten. A genee
all déi Detailer beinhalt deen Accord mat
Portugal, dee mer haut hei unhuelen.

Wichteg ass och nach ze bemierken, dass
et nach Piecen oder Informatioune ginn, déi
énner spezifesch Protektiounsregimer falen.
Dat ass de Fall, wa mer eis an engem multi-
laterale Kader befannen, zum Beispill
d’NATO oder d'Européesch Unioun.

Den Accord hei besteet aus 18 Artikelen. En
ass genee esou opgebaut wéi déi Viregt.
Den Artikel 3 huet eng ganz Rétsch vun De-
finitiounen. Wichteg ass och den Artikel 9,
wou et ém d’Traductiounen, d’Reproduk-
tioun an och d’Destruktioun vun deenen In-
formatioune geet. Am Artikel 13 geet et
zum Beispill ém d'Visité vun den Autorités
nationales de sécurité, weéi déi, ee mat
deem aneren, kénnen op Besuch goen, fir
ze kontrolléiere wéi d’Aarbechtsofleef do vir-
ginn.

De Statsrot erénnert drun, dass dés bilate-
ral Accorden némme méiglech goufen
duerch dat Gesetz vun 2004, wat ech vir-
drun ernimmt hunn. E mécht och keng be-
sonnesch Bemierkungen. En erénnert eis
just drun, vu dass deen Accord zu Létze-
buerg énnerschriwwe ginn ass, dass mir
och dat Land sinn, wat zoustanneg ass, fir e
beim Generalsekretariat vun den Nations
Unies enregistréieren ze loossen.

Dat gesot, ginn ech den Accord vun der
LSAP-Fraktioun a soen lech Merci fir d’No-
lauschteren.

Plusieurs voix.- Tres bien!

M. le Président .- Merci, Har Rappor-
teur. Ech géif am Numm vun alle Fraktiou-
nen dem Rapporteur Merci soen an d'Dis-
kussioun domadder fir ofgeschloss erkla-
ren. Wann d’'Regierung nach eppes We-
sentleches béaizefligen huet, dann...

(Hilarite)

M. Jean Asselborn, Ministre des Af-
faires étrangeres et de I'lmmigration.- Neen,
Har President. Den éischte Rapport vum
Har Angel war brillant, deen heite war nach
méi brillant. D’Regierung ass komplett do-
madder d’accord.

M. le Président .- War dat wesent-
lech? Gutt, Dir Dammen an Dir Haren, da
komme mer zur Ofsttmmung iwwert de
Rapport, deen den honorabelen Har Angel
ons elo gemaach huet.

Vote sur I’ensemble du projet de loi et
dispense du second vote constitutionnel

Mir hunn Eestémmegkeet mat 59 Jo-Stém-
men, bei kenger Nee-Stémm a kenger Abs-
tentioun.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank, Fa-
bienne Gaul, MM. Marcel Glesener, Norbert
Haupert, Mme Francoise Hetto-Gaasch,
MM. Ali Kaes, Paul-Henri Meyers, Laurent
Mosar, Marcel Oberweis, Gilles Roth, Pa-
trick Santer, Marcel Sauber, Jean-Paul
Schaaf, Marco Schank, Marc Spautz, Mme
Martine Stein-Mergen, MM. Fred Sunnen,
Lucien Thiel, Lucien Weiler et Michel Wolter;

MM. Marc Angel, Alex Bodry (par M. Roland
Schreiner), John Castegnaro, Mme Claudia
Dall’Agnol, M. Fernand Diederich, Mme Ly-
die Err, MM. Ben Fayot, Jean-Pierre Klein,
Mme Lydia Mutsch, MM. Roger Negri, Ro-
main Schneider, Roland Schreiner et Mme
Vera Spautz (par M. Roger Negri);

MM. Eugene Berger, Xavier Bettel (par Mme
Colette Flesch), Mme Anne Brasseur (par
M. Claude Meisch), M. Fernand Etgen, Mme
Colette Flesch, MM. Charles Goerens, Paul
Helminger (par M. Eugene Berger),
Alexandre Krieps, Claude Meisch et Carlo
Wagner;

MM. Claude Adam, Frangois Bausch, Félix
Braz, Camille Gira, Jean Huss, Henri Kox
(par M. Claude Adam) et Mme Viviane Lo-
schetter (par M. Francois Bausch);

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gétt d'Chamber d’'Dispens vum zweete Vote
constitutionnel?

(Assentiment)
Dann ass et esou décidéiert.

Mir diskutéieren dann, Dir Dammen an Dir
Haren, de Projet de loi 5837 iwwert d’Procé-
dures européennes d’injonction de payer et
de reglement des petits litiges. Den honora-
belen Har Santer ass Rapporteur vun dé-
sem Projet de loi. Ech géif den Har Santer
bieden, de Rapport vun der Kommissioun
virzedroen.

3. 5837 - Projet de loi relatif
aux procédures européennes
d’injonction de payer et de re-
glement des petits litiges et
ayant pour objet de complé-
ter et de modifier:

- le Nouveau Code de procé-
dure civile,

- le Code civil,

- la loi modifiée du 7 mars
1980 sur Porganisation judi-
ciaire,

- la_ loi modifiée du 9 dé-
cembre 1976 relative a 'orga-
nisation du notariat

Rapport de la Commission juridique

M. Patrick Santer (CSV), rapporteur.-
Har President, Dir Dammen an Dir Haren,
mat désem Projet de loi setze mer énner ane-
rem zwee europdesch Reglementer ém. Dir
wéert lech froen, firwat zwee Reglementer
mussen émgesat ginn, well jo gewosst ass,
datt européesch Reglementer keng national
Emsetzungsbestémmunge brauchen, fir ef-
fektiv ze sinn. Do hutt Der sécher Recht. Ma
hei geet et ém Reglementer, déi sech mat
nationale Prozedure beschéftegen.

Weinst deene verschiddene Rechtssyste-
mer an der Europdescher Unioun an deene
verschiddene Geriichtsbarkeeten an deene
26 Memberstaten an der Europé&escher
Unioun - ech soen express 26, dat hutt Der
sécher gemierkt, well Danemark, wéi esou
dacks bei deene Reglementer, mat deene
Reglementer net gebonnen ass -, also well
mer verschidde Rechtssystemer, ver-
schidde Geriichtsbarkeeten an der Europa-
escher Unioun hunn, hu sech déi zwee Re-
glementer an deem Sénn ageschrankt, an-
deem se an deene verschiddene Member-
staten eng gewésse Fraiheet zougelooss hu
fir déi prozedural Detailer ze bestémmen,
wat fir ee Geriicht, wat fir eng Prozedur elo
uwendbar ass.

Ech erénneren, datt datselwecht oder eng
similaire Prozedur beim Projet de loi 5352
de Fall war, dee sech mat der Emsetzung
vum Reglement iwwert d’Sociétés europé-
ennes beschéaftegt huet. Dat maache mer
elo och mam Reglement 1896/2006, dee
schonn den 12. Dezember 2008 a Kraaft
getrueden ass, a mam Reglement
861/2007, deen den 1. Januar vun désem
Joer a Kraaft getrueden ass. Dés zwee Re-
glementer vereinfachen déi souzesoen
.kleng" grenziwwerschreidend Prozesser.

Zu Létzebuerg gétt et vereinfacht Prozedu-
ren, fir zu sengem Geld, dat heescht Geld,
wat eng aner Persoun lech schéllt, ze kom-
men. Dat ass zum Beispill d’Ordonnance de
payement bis 10.000 Euro; da sidd Der um
Niveau vum Friddensgeriicht. Oder de Ré-
féré sur requéte oder de Référé provision
beim Bezierksgeriicht, wann d’Schold iwwer
10.000 Euro ausmécht. lwwer oder énner
10.000 Euro heescht, datt d’Schold ouni
Zénsen a Fraisen, also de Montant principal
vun der Schold 10.000 Euro muss ausmaa-
chen. Dat hu mer och elo am Projet de loi
preziséiert, och fir déi national Prozeduren,
obwuel d’Jurisprudenz d'Texter schonn
esou ausgeluecht hat. Mir hunn also verein-
facht national Prozeduren, déi besonnesch
héllefraich an effikass sinn, wann d’Créance
onémstridden ass.

Mé& d’'Situatioun gétt awer méi heikel, wann
den Débiteur sech am Ausland befénnt.
Auslannesch Geriichter mat spezifesche
Prozeduren, zouséatzleche Késchten, Kom-
munikatiounsproblemer kénnen engem
d’Liewen zimlech schwéier maachen. Be-
sonnesch wann et sech ém kleng Montan-
ten handelt oder wann dés Montanten iw-
werhaapt net contestéiert goufen.

Wéi kommen ech dann am Ausland zu men-
gem Geld? Och wann d’Montanten net ge-
walteg sinn - et schwatzt ee vun 2.000 Euro
bei deem enge Reglement, ém déi 10.000
Euro bei deem aneren -, kann et fir Kleng- a
Méttelbetriber an och fir Privatpersounen zu
enger substanzieller finanzieller Belaasch-
tung kommen.

Dofir hunn déi zwee Reglementer verein-
facht Prozedure virgesinn. Dat eent gesait
eng Prozedur vir fir eis Ordonnance de
payement, dat heescht, et freet een eng Au-
torisatioun beim Geriicht un, a wann den
Débiteur an engem gewéssenen Délai keng
Oppositioun mécht, ass déi Autorisatioun
oder Ordonnance rechtskrafteg.

Dat anert Reglement gesait eng vereinfacht
schréftlech Prozedur vir fir Litigé mat man-
ner wéi 2.000 Euro. Dofir ass zu Létzebuerg
de Friddensriichter zoustanneg. De Létze-
buerger nouveau Code de procédure civile
gesait vir, datt bis 1.250 Euro beim Frid-
densriichter keen Appel méiglech ass. Do
kann ee just a Kassatioun goen, dat heescht
wéi bei Rechtsfroe virgoen. Hei hatte mer
dann e Problem gehat, well dat europdescht
Reglement geséit fir grenziwwerschreidend
Prozeduren d’Kompetenz vum Friddens-
riichter bis 2.000 Euro vir, woubdi déi natio-
nal Gesetzgebung, also den nouveau Code
de procédure civile déiselwecht Kompetenz
vum Friddensriichter an éischter a leschter
Instanz fir 1.250 Euro virgesait.

Dofir huet de Conseil d’Etat eng Opposition
formelle gemaach a gesot, dat kéint zu Pro-
blemer féieren, Egalité devant la loi, jee no-
deems wou d’Résidence vum Débiteur ass,
jee nodeems a wat fir enger Prozedur Der
sidd, well et muss een net vergiessen, datt
déi zwou Prozeduren, déi an deenen zwee
Reglementer virgesi sinn, net exklusiv sinn.
Dat heescht, et kann een nach émmer déi
normal national Prozedur benotzen.

Dofir hu mer an der Commission juridique
décidéiert, datt de Seuil vun 2.000 Euro soll
och fir déi national Prozedure virgesi ginn.
Dat heescht, wann dat Gesetz bis gestémmt
ass, ass déi éischt a lescht Instanz an der
Kompetenz vum Friddensriichter bei 2.000
Euro Montant principal vun der Créance vir-
gesinn. Dat heescht, wann Der eng
Créance vun 1.980 Euro hutt, Montant prin-
cipal, peu importe Fraisen oder Zénsen, déi
ugelaf sinn, da gitt Der bei de Friddensriich-
ter. A wann Der do Onrecht kritt, pour
quelque raison que ce soit, da kénnt Der net
Appel maachen, da kénnt Der just bei de
Kassatiounsgeriichtshaff goen an do iwwer
eng falsch Uwendung vum Recht, vum Ge-
setz kloen. Net iwwert de Fong!

Déi zwee Reglementer solle besonnesch
am Hibléck vun enger verstéerkter Mobilitéit
an der Grenzregioun kloer, verstandlech an
effikass Prozeduren deene bidden, déi hir
Schold am Ausland anzedreiwen hunn.
Grenzen an énnerschiddlech Rechtssyste-
mer a -prozedure sollen an daerfe keen
Obstacle sinn, fir zu senger Propriétéit, zu
senge Suen ze kommen.

Har President, niewent dése Reglementer,
déi eigentlech d’Karstéck vun désem Projet
de loi sinn, ginn nach verschidden, beson-

nesch méi technesch prozedural Anne-
runge virgesinn. D’Qualitéite bei zivilen Uer-
teeler oder bei deenen an zweeter Instanz
ginn ofgeschaaft. Dat ass eng fierchterlech
administrativ Plo gewiescht fir all Affekoten

oder administratiivt Personal, déi an
Affekotsétudé woren an déi am 21. Jorhon-
nert iwwerhaapt keng Plus-value méi haten.

Am Kader vu Successioune kénnen op Ufro
vum Curateur d’Meubles, dat heescht alles,
wat keen Immeuble ass, och de gré a gré
an net nécessairement iwwer eng Stee ver-
kaaft ginn.

Notairé kénnen Ausféierunge vun hiren Ak-
ten énnerschreiwen, fir datt se duerno an
engem anere Memberstat an der Europa-
escher Unioun kénnen exekutéiert ginn.

Wann Uerteeler mussen am Ausland ausge-
fouert ginn, kréien d’Greffieren de Pouvoir
ganz kloer. Virdru war dat net kloer virge-
schriwwen, dat heescht, et waren heiansdo
d’'Greffieren, heiansdo d'Riichteren. Elo ass
ganz kloer virgesinn, datt et d’'Greffiere sinn,
déi de Pouvoir hu fir den Titre exécutoire
vun engem Uerteel, also déi Ausféierung
vum Uerteel ze énnerschreiwen, déi dann
dem auslannesche Geriicht oder engem
auslénneschen Huissier zougestallt gétt fir
d’Zwecksexekutioun. Esou kréien, an dat
muss awer och nach eng Kéier énnerstrach
ginn, d’Greffieren an d’Notairen - zwee
wichteg Acteuren an eisem Justizwiesen -
kloer zousatzlech Kompetenzen, wat hir Ge-
riichtsbarkeeten, wat hir eegen Akten ugeet,
zwecks Exekutioun am Ausland.

Ech wéll net weider op all déi technesch De-
tailer zréckgoen, soss misst ech, Har Presi-
dent, lech erém eng Kéier den Exposé des
motifs virliesen an dat géif zu onnéideger
Zaitverschwendung hei am Plenum féieren.

Har President, Dir Dammen an Dir Haren,
dése Projet de loi wéaert keng héich Medie-
welle schloen. En ass och éischter techne-
scher Natur. M& e waert duerch déi verein-
facht Prozeduren, déi deenen héllefen, déi
et wierklech brauchen an esou weider un
d'Virdeeler vun engem integréierte Banne-
maart inklusiv an eiser Groussregioun profi-
téieren. An op dat kénnt et virun allem un.
Effikass Prozeduren a géigeséaitegt Ver-
trauen an déi aner Rechtssystemer, dat sinn
och noutwendeg Mesuren, déi, wann et
drop ukénnt, d’'Vertraue vun de Bierger an
de Betriber, besonnesch de Kleng- a Mét-
telbetriber, an eng méi zesummewuessend
Unioun verstderken. Ech soen lech Merci a
ginn domadder den Accord vun der CSV-
Fraktioun.

Plusieurs voix .- Tres bien!

M. le Président.- Merci, Har Santer.
Ech gesinn, dass d’Fraktiounen alleguerte
mat dem Rapport vun eisem Rapporteur
d’accord sinn. Dofir géif ech proposéieren,
dass mer dann zum Vote kommen iwwert
dése Projet.

Vote sur I’ensemble du projet de loi et
dispense du second vote constitutionnel

De Projet de loi 5837 ass eestémmeg uge-
holl mat 60 Jo-Stémmen.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank, Fa-
bienne Gaul, MM. Marcel Glesener, Norbert
Haupert, Mme Francoise Hetto-Gaasch,
MM. Ali Kaes, Paul-Henri Meyers, Laurent
Mosar, Marcel Oberweis, Gilles Roth, Pa-
trick Santer, Marcel Sauber, Jean-Paul
Schaaf, Marco Schank, Marc Spautz, Mme
Martine Stein-Mergen, MM. Fred Sunnen,
Lucien Thiel, Lucien Weiler et Michel Wolter;

MM. Marc Angel, Alex Bodry (par Mme
Claudia Dall’Agnol), John Castegnaro, Mme
Claudia Dall’Agnol, M. Fernand Diederich,
Mme Lydie Err, MM. Ben Fayot, Jean-Pierre
Klein, Mme Lydia Mutsch, MM. Roger Negri,
Jos Scheuer (par M. John Castegnaro), Ro-
main Schneider, Roland Schreiner et Mme
Vera Spautz (par M. Roger Negri);

MM. Eugene Berger, Xavier Bettel, Mme
Anne Brasseur (par M. Xavier Bettel), M.
Fernand Etgen (par M. Carlo Wagner), Mme
Colette Flesch, MM. Charles Goerens, Paul
Helminger (par M. Claude Meisch),
Alexandre Krieps, Claude Meisch et Carlo
Wagner;

MM. Claude Adam, Frangois Bausch, Félix
Braz, Camille Gira, Jean Huss, Henri Kox
(par M. Camille Gira) et Mme Viviane Lo-
schetter (par M. Francois Bausch),

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

De Projet de loi 5860 steet als nachste
Punkt op eisem Ordre du jour. Et geet hei
ém e Protocole additionnel zur Konventioun
vun de Vereenten Natioune contre la crimi-
nalité transnationale. Déi honorabel Ma-
dame Doerner huet d’'Wuert als Rappor-
trice.

4. 5860 - Projet de loi relatif
a la traite des étres humains,

(1) |'!.)ortant approbation: (a)
du Protocole additionnel a la
Convention des Nations Unies
contre la criminalité transna-
tionale organisée visant a pré-
venir, réprimer et punir la
traite des personnes, en parti-
culier des femmes et des en-
fants, ouvert a la signature du
12 au 15 décembre 2000 a
Palerme, et (b) de la Conven-
tion du Conseil de PEurope sur
la lutte contre la traite des
étres humains, signée a Varso-
vie, le 16 mai 2005;

(2) modifiant le Code pénal; et

(3) modifiant le Code d’ins-
truction criminelle

Rapport de la Commission juridique

Mme Christine Doerner (CSV), rap-
portrice.- Har President, Dir Dammen an Dir
Haren, de Ménschenhandel huet vill Ge-
siichter. Fraen, M&nner a Kanner kénne wéi
eng Wuer gehandelt, kaaft, verkaaft a be-
notzt ginn. Et ass e lukratiivt, international
organiséiert Geschaft, ouni nennenswaert
Investissementer, m& mat vill Récksiichtslo-
segkeet a Brutalitéit.

De Risiko vun enger Strofverfolgung ass
kleng, well désen typesche Kontrolldelikt
meeschtens net dénoncéiert gétt; d’Affer an
d’Zeien hunn Angscht viru Représaillen.
Kee Kontinent, kee Land bleift verschount
vum Ménschenhandel, an d’Ursaach I&it an
der klassescher Migratiounstheorie. Déi eng
Sait ass den Drock vun der Aarmut an den
,sending states”, an déi aner Sait eng im-
mens Nofro vun Ausl&nner an den Zillanner.
Dat nenne mer de sougenanntenen ,push
and pull“-Facteur.

Létzebuerg huet schonns eng ganz Rei vun
Texter ugeholl, fir de Ménschenhandel a be-
sonnesch déi sexuell Ausbeutung vun de
Kanner ze bekédmpfen. Zénter dem Gesetz
vum 19. Mee 1999 ginn dés Verbrieche méi
schaarf sanktionéiert an och de Schutzdis-
positiv vun de mannerjahregen Opfer ass
verstaerkt ginn. M& némme mat enger orga-
niséierter internationaler Kooperatioun an
enger Harmoniséierung vun den nationale
Virschréfte kénnen déi eenzel Staten déser
Kriminalitéitsform entgéintwierken. Dofir si
séait 1999 eng Rei vun internationale juriste-
schen Instrumenter énnerschriwwe ginn. Zu
désen Instrumenter ziele mer éischtens den
UNO-Zousazprotokoll géint déi lanneriw-
wergréifend organiséiert Verbriechen aus
dem Joer 2000, awer och déi europdesch
Konventioun iwwert de Kampf géint de
Ménschenhandel vun 2005.

Dése Projet de loi, dee mir haut solle stém-
men, soll net némmen dés international
Konventiounen approuvéieren, méa e soll
och nei Standarden an eise Code pénal
festsetzen. Den UNO-Ménschenhandels-
protokoll aus dem Joer 2000 ergénzt
d’UNO-Konventioun vun der transnationaler
organiséierter Kriminalitéit, och d’Palermo-
Konventioun genannt, an definéiert recht-
lech bannend all Aspekter vum Ménschen-
handel a verfollegt drai Ziler: Dat ass fir d’al-
leréischt d’Preventioun, d’Poursuiten an
d’Protektioun.

Historesch gesinn, ass de Begréff ,Mén-
schenhandel” ursprénglech an der UNO-
Konventioun vun 1950 iwwert d'Traite des
blanches entwuess an huet sech aus-
schliesslech op den Handel mat Fraen a
Meedercher an der Prostitutioun bezunn. De
Fraenhandel zu Prostitutiounszwecker ass
awer kee fraespezifeschen Delikt, och wann
en e groussen Deel vun alle Ménschenhan-
delsfall ausmécht. Mat der Zait huet dése Be-
gréff e Wandel matgemaach an émfaasst
haut all Handlung, duerch déi eng Persoun
an en Ausbeutungsverhaltnis gezwonge gétt.

Niewent dem Fraenhandel kenne mer also
nach aner Erscheinungsforme wéi Kanner-
handel zu Adoptiouns- a kriminellen Zwec-
ker. Dat sinn déi sougenannte Klau-, Hees-
chen- an Zaldotekanner. Zweetens hu mer
den Esclavage domestique, dat ass dat Aus-
notze vu bélleger Aarbechtskraaft. A mir
hunn och den illegalen Handel vun Organer.
Dee falt och énnert de Begréff Ménschen-
handel.





